
TexteUn preud’hommme [[homme]] fust au village
Qui promist avoir a disner

A un voysin de son lignage

Scient & expert a vener

Febves au lard pour luy donner

Fist faire que trouva sans lard :

Si dict, sus il faut deviner
Celuy qui a mangé le lard.[]
Vous mettez au bas mon mesnage
Et voulez sur moy dominer,
Qui ostez le gras du potage,
Dequoy je me dois gouverner,
Ailleurs m’avez peu ruiner,
En bled, en vin : mais c’est bien tard,
De maintenant determiner
Celuy qui a mangé le lard.[]
Maistre (dist I'un) vous estes sage
Chacun devez importuner,
La gresse du lard par usage
Au pot en rien ne peut tourner.
Lors les fist tous emprisonner :
Au sain de 1'un le vit a part
Et ne se peut plus destourner
{C3v}Celuy qui a mangé le lart.[]
Prince maintz son mal gouvernan
Sur finances d’or et d’argent,
Qu’en ont plus que pour leur part
Dont la gresse aux bourses leur pend
Mais on verra un temps venant
Celuy qui a mangé le lard[[.]]
Forme poétiqueBallade

